
Соопштение до медиумите 

Партнерства за компетентна работна сила  
 
На 29 септември 2010 година, Центарот за стручно образование и обука (ЦСОО) ја 
промовираше својата стратегија за институционален развој што ќе му помогне да стане 
стожер за координирање на клучните засегнати страни, за да се осигури дека новите 
наставни програми за стручно образование и обука ги отсликуваат потребите на 
македонскиот пазар на труд. На овој настан на ЦСОО беа поканети над 150 претставници 
на засегнатите страни за да се обезбеди нивниот интерес и заложба за хармонизирање 
на потребите на работодавачите, вработените, локалната и централната власт, како и 
оние кои бараат работа, со цел да се развијат соодветни програми со кои ќе се овозможи 
пресретнување на потребите од вештини и работна сила која е во чекор со промените.  
  
„Денешниот настан е можност за подобро да ја разбереме улогата што ЦСОО може да ја 
игра, не само во образованиот систем, туку и како двигател на промените за поддршка на 
општествено-економскиот развој на Македонија“– рече Вршителот на должност 
Амбасадор на САД, Брајан Агилер. 
 
Првата петгодишна стратегија за институционален развој што ја изработи ЦСОО е еден 
од резултатите што произлегоа од напорите за градење на неговите капацитети во 
изминатава година со поддршка на Програмата на УСАИД за човеков и институционален 
развој. Исто така, вработените во ЦСОО беа обучени како посоодветно да ја вршат 
својата улога на лидери во стручното образование и обука. Освен тоа, особено внимание 
беше посветено и на партнерското работење како еден од најдобрите начини за 
зајакнување на стручното образование и обука во Македонија.  
 

 

БЕЛЕШКА ЗА УРЕДНИЦИТЕ:    
 
Програмата за човеков и институционален развој е петгодишна програма финансирана од УСАИД, 
а ја спроведува Светско учење. Целта на програмата е да се подобри работењето на институциите 
што се клучни за иднината на Македонија. Од областа на образованието во Програмата се  
вклучени Државниот просветен инспекторат, Бирото за развој на образованието, како и Центарот 
за стручно образование и обука.  
 
Американскиот народ, преку УСАИД, има инвестирано околу 500 милиони долари во Македонија 
од 1993. УСАИД имплементира проекти кои креираат работни места, ја намалуваат корупцијата, и 
ги подготвуваат македонските ученици за пазарот на трудот. Овие иницијативи го подобруваат 
квалитетот на животот и ја поддржуваат македонската транзиција кон стабилна и просперитетна 
демократија. УСАИД обезбедува економска и хуманитарна помош на повеќе од 100 земји. За 
повеќе информации, ве молиме посетете ја интернет страницата http://macedonia.usaid.gov.  


